
補益之劑 

益氣聰明湯《李東垣方》聰耳、明目。 

原文 

益氣聰明湯蔓荊，升葛參耆黃柏并，再加芍藥炙甘草，

耳聾目障服之清。 

 

註釋 

人參、黃耆各五錢，蔓荊子、葛根各三錢，黃柏、白芍各二錢，升麻一錢半、

甘草(炙)一錢，每服四錢。○人之中氣不足，清陽不升，則耳目不聰明。蔓荊、

升、葛，升其清氣，參、耆、甘草，補其中氣，而以芍藥平肝木，黃柏滋腎水也。 

 


